
Es-Seyyid Süleyman bin es-Seyyid Ali 

Mustafa bin el-Hac Musa 

El-Hac İbrahim bin el-Hac Mehmed 

Es-Seyyid Abdülehad bin Abdüllatif 

Musa beşe bin Mustafa 

El-Hac Mehmed bin Hasan 

Ahmed Ağa bin ... 

K.Ş.S. 34/S.279 

Tabeka aslehu el-mumzi el-mahtum nemekahu el-Fakiru ileyhi sübhanehu 

Es-Seyyid Hasan el-mevlâ el-hılafe bimahkeme-i Mahmud Paşa 

Bimedineti Kostantıniyye.. 

Izzetlü ve faziletlü Efendi Hazretlerinin meclisi şerifi şeriat âyin ve mahfel-i münifi madelet 

rehinleri savbina virdi tahiyyâtı sâfiyât ithafindan sonra inha mehbâne olunan oldurki z^r-i 

hükümet şiarları olan mahmiyye-i Konya kazasında vaki' Yeniçeri serdarı ref olunup yerine 

üslüb-ü sâbık üzere yirmi iki bölükden Abdülfettah Çavuş zide kadruhu serdar tayin olunmağın 

iş bu mektub tahrir ve irsal kılındı. Ledel-vusûl mezburu serdarlık umurunda istihdam idüp 

ahardan dahl etdirmeyesiz ve ol canibin yeniçeri ve acemi oğlanı ve topcu ve habbeci mezburu 

üzerlerine serdar bilüb sözünden dışarı mer'iyetden haric vaz' eylemeyüb itaat ve inkıyâd üzere 

olalar ve tavayif-i mezbureden bilâ varis-i ma'ruf fevt olanların metrukâtını merkume ahz ve 

kabz ve sûk-u sultânide füruht etdirdüb hasıl olan nukûdu müfredât defteriyle mümza ve 

mahtum bu canibe etdirdesiz ve lakin hılaf-ı şer' ve kanun kimesneye rençile etdirilmemesi 

babında mesaii cemile bileler. Baki hemişe ilm-ü fazilet der seccade-i şeriat müstedâm bâd 

tahriran filyevmis-samin i aşera şehri Muharremül-haram sene tis'a ve tis'in ve elf 

18 muharrem 1099 

Muharrem Muhlis Mustafa 

Ağa-yı Yeniceriyân-ı dergâh-1 âli hâlen 

Vesale : fi gurrati Muharrem 99 

Tabeka aslehu'l-âli Harrarahu el-fakîru ileyhi azze şanühû 

iibrahim el-âsi Ali Ömer bimedinet-i Larende 

Ekzá kuzâtil-müslimîn evlâ vülatil-müvahhidîn ma'denül-fazli vel-yakîn huccetül-hakkı alel- 

halkı ecma'în vârisü ulumül-enbiyâ-i vel-mürselîn el-muhtesidi bimezidi inâyetil mülki'l-muîn 



mevlana Konya kadısı zîdet fezâilühü tevkî'i refi'i hümayun vasıl olicak ma'lum la ki emirul- 

imeráil-kirâm Karaman beğlerbeğisi Ali dâme ikbalühü orduyu humayuna arz-u hâl idüb 

cyaleti mezbure tarafından mütesellim nasb eylediği kıdvetül-emâsil-i vel-akrân yusuf zide 

kadruhú yu iş'âne-i saadetimde kaymakam olan Receb paşayı bivechin azl idüb ve Piri oğlu 

Mehmed nam kimesneyi mütesellim nasb itmekle mezbur Piri oğlu Mehmed ref olunub 

merkum Yusuf zide kadruhu mütesellim tayin ve kemâ kâne zabt etdirilmek babında hükm-ü 

hünay unum rica etmeğin elinde olan temessükü mucibince zabt etdirilmek emrim olmuştur. 

Buyurdum ki : 

Vusul buldukda bu babda sadır olan fermâ-1 celilül-kadr'im mucibince amel idüb dahi eyalet-i 

mezbure mütesellimliğini elinde olan temessükü mucibince mezkur Mehmed'in ref inda muma 

ileyh Yusuf zide kadruhu'ya zabt ve tasarruf ve vaki' olan mahsûlât ve rüsûmâtın şer' ve kanun 

ve defter mucibince ahz ve kabz etdirmek., min ba'd elinde olan zabt temessüküne ve emr-i 

hümayunuma muhalif mezbur Mehmedi ve tarafı âhardan bir ferdi dahl ve tasarruf etdirmeyesin 

Şöyle bilesin alamet-i şerife i'timad kılasın. 

tahriran fi evâsit-1 şehr-i Zilhicce-i'ş-şerîf .Sene: 

Seman ve tis'în ve elf : Zilhicce ayı ortları 1098 

İmza 

Fi: 18 Muharrem 99   



 


